
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য
ন, ভারতের অন্তান্ত প্রদেশে আবার পাগড়ী না মাথায় দিয়ে কেউই রাস্তায় বেরোয় না। পাশ্চাত্য দেশে ফরাসিরা বরাবার সকল বিষয়ে অগ্রণী,—তাদের খাওয়া, তাদের পোষাক সকলে নকল করে। এখনও ইউরোপের ভিন্ন ভিন্ন দেশে বিশেষ বিশেষ পোষাক বিদ্যমান, কিন্তু ভদ্র হলেই, পয়সা হলেই, অমনি সে পোষাক অন্তৰ্দ্ধান, আর ফরাসি পোষাকের আবির্ভাব । কাবুলী পাজামা-পরা ওলন্দাজি চাষ, ঘাঘরা-পর গ্রীক, তিববতি-পোষাক-পরা রুষ, যেমন ‘বোন্দ্র’ হয়, অমনি ফরাসি কোট প্যান্টালুনে আবৃত হয়। মেয়েদের ত কথাই নেই, তাদের পয়সা হয়েছে কি পারি রাজধানীর পোষাক পরতে হবেই হবে । আমেরিকা, ইংলণ্ড, ফ্রান্স ও জাৰ্ম্মণী এখন ধনী জাত ; ওসব দেশে সকলেরই একরকম পোষাক—সেই ফরাসি নকল । তবে আজকাল পারি অপেক্ষা লণ্ডনে পুরুষদের পোষাক ভব্যতর, তাই পুরুষদের পোষাক 'লণ্ডন মেড আর মেয়েদের পারিসিয়েন নকল। যাদের বেশী পয়সা, তারা ঐ দুই স্থান হতে তৈরী পোষাক বারমাস ব্যবহার করে। আমেরিকা বিদেশী আমদানী পোষাকের উপর ভয়ানক মাশুল বসায়, সে মাশুল দিয়েও পারি লণ্ডনের পোষাক পৰ্ত্তে হবে। এ কাজ একা

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১২:১৫টার সময়, ১০ জুলাই ২০১৮ তারিখে।

